
UUM ONLINE: Seramai 10 mahasiswa pascasiswazah Universiti Utara Malaysia (UUM) berentap 
dalam pertandingan akhir 3-Minutes Thesis UUM 2017 (3MT UUM 2017) yang diadakan di 
Restoran Manager's Coffee, hari ini. 
 
Pertandingan anjuran bersama Othman Yeop Abdullah Graduate School of Business (OYAGSB), 
Awang Had Salleh Graduate School of Arts and Sciences (AHSGS) dan Ghazali Shafie Graduate 
School of Government (GSGSG) ini memberi peluang kepada para pelajar Ijazah Doktor Falsafah 
(PhD) untuk membentangkan kajian tesis mereka dalam masa tiga minit. 

Ia adalah satu latihan yang mencabar pelajar untuk menggabungkan idea-idea dan penemuan 
penyelidikan mereka supaya boleh dibentangkan dengan ringkas dan padat untuk penonton 
bukan dari bidang mereka. 
 
Dua kategori utama dipertandingkan dalam 3MT UUM 2017 iaitu Sains Sosial dan Sains & 
Teknologi. 
 
Kategori Sains Sosial dimenangi oleh Napat Ruangnapakul, pelajar Ph.D (Komunikasi) yang 
membentangkan tesis bertajuk Framing and Perspectives of violence against women in selected 
Thai Films sementara bagi kategori Sains & Teknologi dimenangi Tisya Farida Abdul Halim, 
pelajar Ph.D (Sains Pemutusan/Penyelidikan Operasi) yang membentangkan tesis bertajuk 
Taming complexity: Using system thinking and simulation for tobacco control modelling. 
 
Kejayaan itu membolehkan mereka masing-masing membawa pulang RM150 dan trofi. Napat 
Ruangnapakul turut dinobatkan sebagai pemenang "Best of the Best" bagi pertandingan itu 
sekaligus membawa pulang RM300 berserta trofi. 
 
Hadiah kepada para pemenang disampaikan Timbalan Naib Canselor (Hal Ehwal Pelajar & 
Alumni), Prof. Madya Dr. Abdul Malek Abdul Karim. 
 
Hadir sama Dekan AHSGS, Prof. Dr. Norshuhada Shiratuddin, Prof. Madya Dr. Mazlan Ismail 
mewakili Dekan GSGSG, Dr. Marlin Marissa Malek Abdul Malek mewakili Dekan OYAGSB, para 
pensyarah dan pegawai-pegawai universiti. 

